
spandkau.htm. Due to the heterogeneity of the sources the header markup might

Vasugupta (?): Spanda-Karika
Input by Marino Faliero
Date: July 1998



## Revisions:
- 2020-07-31: TEI encoding by mass conversion of GRETIL's Sanskrit corpus

# Text

prathamo nihsyandah

yasyonmesanimesabhyam jagatah pralayodayau |
tam sakticakravibhavaprabhavam sankaram stumah || 1 ||

yatra sthitam idam sarvam karyam yasmac ca nirgatam |
tasyanavrtarupatvan na nirodho 'sti kutracit || 2 ||

jagradadi vibhede 'pi tadabhinne prasarpati |
nivartate nijannaiva svabhavad upalabdhrtah || 3 ||

aham sukhi ca duhkhi ca raktas ca ityadisamvidah |
sukhadyavasthanusyute vartante 'nyatra tah sphutam || 4 ||

na duhkham na sukham yatra na grahyam grahakam na ca |
na casti mudhabhavo 'pi tad asti paramarthatah || 5 ||

yatah karanavargo 'yam vimudho 'mudhavat svayam |
sahantarena cakrena pravrttisthitisamhrtih || 6 ||

labhate tatprayatnena pariksyam tattvam adarat |
yatah svatantrata tasya sarvatreyam akrtrima || 7 ||

na hicchanodanasyayam prerakatvena vartate |
api tv atmabalasparsat purusas tatsamo bhavet || 8 ||

nijasuddhyasamarthasya kartavyesv abhilasinah |
yada ksobhah praliyeta tada syat paramam padam || 9 ||

tadasyakrtrimo dharmo jñatvakartrtvalaksanah |
yatas tadepsitam sarvam janati ca karoti ca || 10 ||

tam adhisthatrbhavena svabhavam avalokayan |
smayamana ivaste yas tasyeyam kusrtih kutah || 11 ||

nabhavo bhavyatam eti na ca tatrasty amudhata |
yato 'bhiyogasamsparsat tadasid iti niscayah || 12 ||

atas tatkrtrimam jñeyam sausuptapadavat sada |
na tv evam smaryamanatvam tat tattvam pratipadyate || 13 ||

avasthayugalam catra karyakartrtvasabditam |
karyata ksayini tatra kartrtvam punar aksayam || 14 ||

karyonmukhah prayatno yah kevalam so 'tra lupyate |
tasmin lupte vilupto 'smity abudhah pratipadyate || 15 ||

na tu yo 'ntarmukho bhavah sarvajñatvagunaspadam |
tasya lopah kadacit syad anyasyanupalambhanat || 16 ||

tasyopalabdhih satatam tripadavyabhicarini |



nityam syat suprabuddhasya tadadyante parasya tu || 17 ||

jñanajñeyasvarupinya saktya paramaya yutah |
padadvaye vibhur bhati tadanyatra tu cinmayah || 18 ||

gunadispandanihsyandah samanyaspandasamsrayat |
labdhatmalabhah satatam syur jñasyaparipanthinah || 19 ||

aprabudhadhiyas tv ete svasthitisthaganodyatah |
patayanti duruttare ghore samsaravartmani || 20 ||

atah satatam udyuktah spandatattvaviviktaye |
jagrad eva nijam bhavam acirenadhigacchati || 21 ||

atikruddhah prahrsto va kim karomiti va mrsan |
dhavan va yat padam gacchet tatra spandah pratisthitah || 22 ||

yam avastham samalambya yad ayam mama vaksyati |
tadavasyam karisye 'ham iti samkalpya tisthati || 23 ||

tam asrityordhvamargena candrasuryav ubhav api |
sausumne 'dhvanyastamito hitva brahma.ndagocaram || 24 ||

tada tasmin mahavyomni pralinasasibhaskare |
sausuptapadavan mudhah prabuddhah syad anavrtah || 25 ||

dvitiyo nihsyandah

tadakramya balam mantrah sarvajñabalasalinah |
pravartante 'dhikaraya karananiva dehinam || 1 ||

tatraiva sampraliyante santarupa nirañjanah |
saharadhakacittena tenaite sivadharminah || 2 ||

yasmat sarvamayo jivah sarvabhavasamudbhavat |
tatsamvedanarupena tadatmyapratipattitah || 3 ||

tasmac chabdarthacintasu na savastha na ya sivah |
bhoktaiva bhogyabhavena sada sarvatra samsthitah || 4 ||

iti va yasya samvittih kridatvenakhilam jagat |
sa pasyan satatam yukto jivanmukto na samsayah || 5 ||

ayam evodayas tasya dhyeyasya dhyayicetasi |
tadatmatasamapattir icchatah sadhakasya ya || 6 ||

iyam evamrtapraptir ayam evatmano grahah |
iyam nirvana-diksa ca sivasadbhavadayini || 7 ||

trtiyo nihsyandah

yathecchabhyarthito dhata jagrato 'rthan hrdi sthitan somasuryodayam
krtva sampadayati dehinah || 1 |

tatha svapne 'py abhistarthan pranayasyanatikramat |
nityam sphutataram madhye sthito 'vasyam prakasayet || 2 ||



anyatha tu svatantra syat srstis taddharmakatvatah |
satatam laukikasyeva jagratsvapnapadadvaye || 3 ||

yatha hi artho 'sphuto drstah savadhane 'pi cetasi |
bhuyah sphutataro bhati svabalodyogabhavitah || 4 ||

tatha yat paramarthena yena yatra yatha sthitam |
tat tatha balam akramya na cirat sampravartate || 5 ||

durbalo 'pi tadakramya yatah karye pravartate |
acchadayed bubhuksam ca tatha yo 'ti bubhuksitah || 6 ||

anenadhisthite dehe yatha sarvajñatadayah |
tatha svatmany adhisthanat sarvatraivam bhavisyati || 7 ||

glanir vilu.nthika dehe tasyascajñanatah srtih |
tad unmesaviluptam cet kutah sa syad ahetuka || 8 ||

ekacintaprasaktasya yatah syad aparodayah |
unmesah sa tu vijñeyah svayam tam upalaksayet || 9 ||

ato bindur ato nado rupam asmad ato rasah |
pravartante 'cirenaiva ksobhakatvena dehinah || 10 ||

didrksayeva sarvarthan yada vyapyavatisthate |
tada kim bahunoktena svayam eva avabhotsyate || 11 ||

prabuddhah sarvada tisthej jñanenalokya gocaram |
ekatraropayet sarvam tato 'nyena na pidyate || 12 ||

sabdarasisamutthasya saktivargasya bhogyatam |
kalaviluptavibhavo gatah san sa pasuh smrtah || 13 ||

paramrtarasapayas tasya yah pratyayodbhavah |
tenasvatantratam eti sa ca tanmatragocarah || 14 ||

svarupavarane casya saktayah satatotthitah |
yatah sabdanuvedhena na vina pratyayodbhavah || 15 ||

seyam kriyatmika saktih sivasya pasuvartini |
bandhayitri svamargastha jñata siddhyupapadika || 16 ||

tanmatrodayarupena mano 'hambuddhivartina |
puryastakena samruddhas taduttham pratyayodbhavam || 17 ||

bhunkte paravaso bhogam tadbhavat samsared atah |
samsrtipralayasyasya karanam sampracaksmahe || 18 ||

yada tv ekatra samrudhas tada tasya layodayau |
niyacchan bhoktrtam eti tatas cakresvaro bhavet || 19 ||

caturtho nihsyandah

agadhasamsayambhodhisamuttaranatarinim |
vande vicitrarthapadam citram tam gurubharatim || 1 ||



labdhvapy alabhyam etaj jñanadhanam hrdguhantakrtanihiteh |
vasuguptavac chivaya hi bhavati sada sarvalokasya || 2 ||

— Vasugupta: Spandakarika (Academic edition — see source file header)


